
HAPET MBLEDHJA

Senida Mesi — Mirédita té gjithéve!

Fillojmé mbledhjen e Komisionit t€ Integrimit Europian.

Sot né rendin e dités kemi miratimin e procesverbalit t€ mbledhjes sé datés 12.02.2019, i
cili ju éshté dérguar té gjithéve, pérfshiré edhe mua, me emai pér ndonjé sugjerim apo ndryshim.

A jeni dakord me procesverbalin?

Miratohet.

Gjithashtu kemi shqyrtimin e projektligjit “Pér censin e popullsisé€ dhe té€ banesave”.

Té ftuar kemi zonjén Delina Ibrahimaj, drejtoreshé e Pérgjithshme e INSTAT-it, sé
bashku me stafin e saj, zotin Alban Cela, drejtor 1 Drejtorisé sé Statistikave t&€ Bujqésisé dhe
Mjedisit, zotin Maldi Dema, koordinator pér Sistemin Kombétar Statistikor, zotin Ervin Shameti,
drejtor 1 Drejtorisé sé Statistikave Rajonale, dhe zonjén Majlinda Nesturi, pérgjegjése e Sektorit té
Statistikave té Popullsisé né Drejtoriné e Statistikave Sociale.

Ju lutem, zonja Ibrahimaj, na béni nj€ prezantim t&é shkurtér se ¢faré keni parashikuar né
kété projektligj. Cilat jané benefitet?

ME pas do té kalojmé né diskutimet e radhés.

Delina Ibrahimaj — Pérshéndetje té gjithéve!

E nderuar zonja drejtuese e komisionit,

Té€ nderuar deputeté,

Projektligji “Pér censin e popullsisé dhe banesave” ka pér qéllim forcimin e kuadrit ligjor
pér kryerjen e censit t€ radhés s€ popullsis€é dhe banesave né vendin toné. Efektet kryesore t&
pritshme jané prodhimi 1 treguesve statistikoré, t€ cilét mundésojné njé panoramé t€ pérditésuar
dhe reale mbi situatén demografiko-sociale né€ vend.

Projektakti &shté hartuar duke marré n€ konsideraté standardet e reja ndérkombétare, té
vendosura nga Kombet e Bashkuara dhe Eurostat, pér censet e ardhshme té popullsisé dhe
banesave pér arsye t€ pozicionimit té statusit juridik t&€ INSTAT-it, si institucion publik i pavarur,
si dhe pér t€ siguruar zbatimin e rekomandimeve t€ dhéna nga institucionet pérkatése lidhur me

censet e kaluara.



Detyrimi pér paraqitjen e projektligjit lind nga neni 3 1 ligjit nr. 17/2018 “Pér statistikat
zyrtare”, sipas té cilit censi pérfshihet né programin e statistikave zyrtare dhe realizimi i tij
rregullohet me ligj t€ vecanté.

Projektligji synon arritjen e objektivave si vijon:

S€ pari, prodhimin e statistikave t€ popullsisé dhe banesave, duke mirépércaktuar me ligj:

a) rolin e INSTAT, si institucioni pérgjegj€s, pér kryerjen e suksesshme té procesit;

b) rolin mbéshtetés qé luajné institucionet e ekzekutivit dhe ato t€ vetégeverisjes vendore;

¢) rolin e personelit t& angazhuar n€ proceset e mbledhjes, pérpunimit dhe publikimit t&
té€ dhénave;

¢) ruajtjen dhe administrimin e informacionit t€ mbledhur;

d) detyrimet e subjekteve pér t&€ dhéné informacionin e kérkuar népérmjet pyetésoréve té
censit;

dh) detyrimin e personave pér té€ garantuar konfidencialitetin statistikor;

e) Prodhimin e statistikave zyrtare t€ popullsisé dhe banesave né ményré profesionale,
shkencore dhe t& besueshme.

S€ dyti, kryerjen e censit t€ popullsisé dhe banesave, né pérputhje me rekomandimet dhe
standardet e reja ndérkombétare duke:

a)  Pércaktuar terminologjité statistikore né€ linjé me ato t&€ pérdorura nga Eurostat;

b) pérmbushur rekomandimet e institucioneve kompetente kombétare dhe ndérkombétare
né lidhje me zhvillimin e censit t€ ardhshém t€ popullsis€ dhe banesave, vecanérisht atyre t€ dala
nga Konferenca e Statisticienéve Europiané (CES 2020) pér censet e popullsisé dhe banesave.

Sé€ treti, harmonizimin e bazés ligjore me dokumentet e tjera, q€ rregullojné veprimtaring
statistikore n€ vend, duke marré parasysh:

a)  Standardet e reja té pércaktuara né ligjin nr. 17/2018 “Pér statistikat zyrtare”;

b)  strategjiné dhe planin pér zhvillimin e censit t& popullsisé dhe banesave 2020 né
Shqipéri,

C)  strukturat mbéshtetése té vetéqeverisjes vendore, sipas pércaktimeve té
legjislacionit pér ndarjen administrative dhe territoriale.

Projektligji €shté hartuar nga INSTAT-i n€ bashképunim me njé grup ekspertésh
ndérkombétaré pér t€ siguruar mbéshtetjen e qeveris€ zvicerane dhe Zyrés Federale t€ Statistikave

té Zvicrés, népérmjet projektit SALSTAT. Gjithashtu, projektakti ka marré€ parasysh opinionet nga



komunikimet e vazhdueshme, tryezat ¢ rrumbullakéta dhe workshopet me pérfagésuesit e
institucioneve publike, grupeve té interesit, medien dhe institucionet ndérkombétare et;.

Aktualisht, kuadri ligjor pér zhvillimin e censit n€ Republikén e Shqipérisé rregullohet
me ligjin nr. 8669, dat€ 26.10.2000 “Pér censusin e pérgjithshém té popullsisé dhe té banesave”, i
ndryshuar, dhe aktet nénligjore pér zbatimin e tij. Megjithat€, me géllim g€ té€ krijohet nj€ ligj me
strukturé t€ harmonizuar, projektligji propozohet té rishikohet né térésiné e tij, pa prekur né thelb
pérmbajtjen dhe vazhdimésin€ e ruajtjes s¢ standardeve ndérkombétare pér cilésiné statistikore,
sipas parashikimeve té ligjit aktual t€ popullsisé dhe banesave.

Megenése Shqipéria g€zon statusin e vendit kandidat, projektligji synon pérputhjen
pjesérisht me rregulloret nr. 763/2008 t&€ Parlamentit Europian dhe Késhillit, daté 9 korrik 2008
“Pér censet e popullsisé dhe t€ banesave”; Rregulloren e Késhillit t& Europés nr. 543/2017, daté
22 mars 2017 “Pér pércaktimin e rregullave pér zbatimin e Rregullores t&¢ KE-sé€ nr. 763/2008 t&
Parlamentit Europian dhe Késhillit pér censet ¢ popullsis¢é dhe banesave pér sa u takon
specifikimeve teknike t&€ temave dhe nénndarjeve té tyre”.

Pérputhshméria me aktet e lartpérmendura ka t€ béjé me terminologjin€ dhe pérkufizimet
statistikore, ve¢anérisht pér sa i takon Rregullores nr. 763/2008, ¢ cila &shté direktiva bazé pér
censet né vendet anétare. Ndérkohé, rregulloret e tjera kané t€ béjn€ me detyrimet q€ kan€ vendet
anétare pér ményrén e kryerjes dhe sistemeve t€ transmetimit t€ t€ dhénave nga shteti anétar tek
Eurostat.

Duke ju falénderuar paraprakisht pér mbéshtetjen tuaj, pérfitoj nga rasti t’ju shpreh edhe
nj€ heré angazhimin e INSTAT-it dhe timin personal pér zbatimin e suksesshém té kétij ushtrimi
mjaft kompleks, me qéllim qé té krijohet njé e miré publike, e dobishme pér politikébérjen,
monitorimin e performances, kérkimin shkencor dhe ¢do njésie tjetér interesi.

Faleminderit!

Senida Mesi — Faleminderit pér prezantimin e projektligjit!

Pa humbur kohé, dua t’ia kaloj fjalén zotit Kasneci, mé€ pas kalojmé né€ pjesén e pyetjeve
dhe diskutimeve. Faleminderit!

Dedé Kasneci — Faleminderit, zonja drejtuese e komisionit!

Ashtu si¢ u theksua nga pérfagésuesja e qeverisé, projektligji “Pér censin e popullsisé
dhe té banesave” njé nga objektivat e tij ka pérfarimin me legjislacionin pérkatés t€ Bashkimit

Europian, konkretisht me Rregulloren e BE-sé nr. 763/2008 té Parlamentit Europian dhe Késhillit,



daté 9 korrik 2008 “Pér censet e popullsis€é dhe banesave”, si dhe me rregulloren zbatuese qé
Komisioni Europian ka nxjerré né€ zbatim t€ késaj rregulloreje, e cila rregullon disa aspekte lidhur
me specifikimet teknike t€ temave dhe ndarjeve t€ tyre. Shérbimi yné e ka analizuar
pérputhshmériné e kétij projektligji me legjislacionin pérkatés t€ Bashkimit Europian. Pér njé
pérafrim mé korrekt dhe mé t€ sakt€ kemi paraqitur 4 sugjerime, t€ cilat, pér eficiencé t€ punés
suaj n€ komision i kemi diskutuar paraprakisht me pérfaqésuesit e geverisé dhe i kemi dakordésuar.
Faleminderit!

Senida Mesi — Faleminderit!

Dua t’ua jap fjalén kolegéve deputeté pér diskutime ose pér pyetje.

Arben Kamami — Faleminderit!

Kuvendi i Shqipéris€ né€ vijim t€ miratimit t€ “Axhendés 2030 pér zhvillim té
géndrueshém” nga Asambleja e Pérgjithshme e Organizatés sé¢ Kombeve t& Bashkuara, ka miratuar
rezolutén pér objektivat e “Axhend€s pér zhvillim t€ géndrueshém” t€ shteteve anétare té
Kombeve té Bashkuara.

Né rezolutén e Kuvendit parashikohet monitorimi i zbatimit t€ kétyre objektivave dhe pér
kété &shté kérkuar nga Kryetari i Kuvendit g€ né relacionin e projektligjit pér njé periudhé
transitore, deri n€ miratimin e rregullores t& pérfshihen edhe njé€ z¢&, i cili duhet té paraqesé se cilat
nga objektivat e zhvillimit t€ qéndrueshém synohet t€ pérmirésohet. Duke lexuar relacionin e
projektligjit n€ diskutim, vérehet se nj€ z¢€ 1 tillé nuk rezulton t€ jeté 1 pasqyruar. M€ lejoni t’ju
pyes: cila €shté arsyeja, q€ nuk &shté pérfshiré “Axhenda 2030”7 Cilat jané objektivat q€ ky
projektligj kontribuon pér t€ pérmirésuar? NE& rast se ju nuk keni pérgjigje né kété moment, mé
lejoni t€ kérkoj nga ana juaj nj€ pérgjigje me shkrim né lidhje me pyetjet qé€ parashtrova.

Kuvendi 1 Shqipérisé ka detyrim ligjor monitorimin e zbatimit t€ ligjeve, por duhet té keté
nj€ pikénisje, dhe sikurse edhe ju jeni né€ dijeni pikénisja pér Kuvendin €shté ligji dhe arsyeja pse
€shté hartuar ky ligj, pra relacioni. Faleminderit!

Senida Mesi — Urdhéroni, zonja Ibrahima;j!

Delina Ibrahimaj - Né zbatim té vendimit t&€ Késhillit t€ Ministrave nr. 584, daté
28.08.2003, elementet qé duhet té shogérojné relacionin nuk e parashikojné njé detyrim té tillé.
Megjithaté, dua t’1 siguroj té gjithé deputetét e Kuvendit t&€ Shqipérisé q€ treguesit, té cilét do té

pérftohen nga censi i popullsisé dhe banesave, do t’i shérbejné gjerésisht matjes dhe monitorimit



té objektivave té zhvillimi t€ gqéndrueshém, pasi jan€ baza e matjes s€ indikatoréve pér c¢do
objektiv.

Senida Mesi — Faleminderit!

Faktikisht, éshté njé kérkesé¢ e vazhdueshme e kétij komisioni pér veté réndésiné qé ka
“Axhenda 2030 dhe objektivat e zhvillimit t€ qéndrueshém” g€ elemente té tilla t€ pérfshihen né
¢do vendimmarrje dhe ¢do monitorim g€ do t€ béjé parlamenti pér qeverin€. Kjo éshté shumé e
réndésime edhe nga ana e Brukselit pér procesin e integrimit t€ Shqipérisé né Bashkimin Europian,
si njé nga elementet g€ do t€ monitorohet dhe do t€ kérkohet edhe nga Shqipéria, si nj€ vend anétar
g€ pret fillimin e negociatave pér aderimin né Bashkimin Europian.

Pér kété arsye ne do t&€ vazhdojmé ta kérkojmé, me g€llim g€ njé qasje e tillé t& gjendet
né ¢do vendimmarrje t&€ Kuvendit. Sigurisht, né kuadér t€ monitorimit t€ punés s¢ qeverisé,  té
jené té pérfshira edhe 17 objektivat e zhvillimit t& géndrueshém.

Kolegé deputeté, a keni ndonjé pyetje apo sugjerim?

Kalojmé né votimin né parim. Pro?Kundér? Abstenim?

Miratohet.

N¢ lidhje me votimin nen pér nen, kemi edhe sugjerimet e zotit Kasneci, nga Drejtoria e
Legjislacionit. Pér sa kohé kemi edhe dakordésiné e INSTAT-it, kalojmé né€ votimin nen pér nen.

Neni 1. Pro? Kundér? Abstenim? Nuk ka.

Miratohet.

Neni 2. Pro? Kundér? Abstenim? Nuk ka.

Miratohet.

Neni 3. Pro? Kundér? Abstenim? Nuk ka.

Miratohet.

Neni 4. Pro? Kundér? Abstenim?

Andrea Marto — Kam njé ndérhyrje pér nenin 4. Te pika 2 thuhet: “Pyetésori i censit
mund t&€ pérmbajé pyetje pér grupin etnik, fené, gjuhén etj”. Uné them ta caktojmé dhe t& themi
“duhet t€ pérmbajé”, sepse ne kemi njé ligj qé i njeh minoritetet, pra njohim njé numér té caktuar
minoritetesh etnike dhe duhet patjetér t€ keté nj€ vlerésim t&€ pérafért dhe pér numrin e tyre, pér
shtrirjen e tyre. Kjo do t’i lehtésojé edhe politikat qé ka ndér mend t&é zbatojé shteti shqiptar pér
minoritetet. Prandaj mund dhe 1€ shteg pér t€ mos gené. Prandaj uné them qé pyetésori duhet t’i

pérmbajé edhe kéta zéra. Faleminderit!



Senida Mesi — Zonja Kumbaro.

Mirela Kumbaro — Pyetjen e kam pér t€ njéjtén piké té nenit 4. Nisur nga eksperienca e
censit t€ kaluar, ku ishte pikérisht kjo rubriké dhe kjo temé qé€ krijoi probleme qofté né€ interpretim,
né¢ mbledhjen e t€ dhénave, sidomos kur themi “bazohen né deklarimin e liré dhe jo té
detyrueshém”, nisur edhe nga eksperienca e miré dhe e kege e censeve té kaluara, si éshté menduar
g€ kjo piké t€ shmangé dhe té parandalojé t€ gjitha abuzimet, sepse nga ajo do t€ b&mé
interpretime pér rezultatin e censit? Si i parandalojmé abuzimet, deformimet e informacionit, té
cilat nuk na ndihmojné t€ b&jmé as politika t€ mira?

Delina Ibrahimaj — Né pérgjigje té pyetjes, s€ pari, pyetésori i censit éshté hartuar né
bazé té rekomandimeve té Kombeve té Bashkuara dhe Eurostatit. Rekomandimet pér pyetésorin
jané t€ ndara né fusha t€ detyrueshme dhe jo t€ detyrueshme. Pyetja pér minoritetet dhe pérkatésité
etnike ¢ fetare nuk éshté e detyrueshme. Projektligji q€ ju paraqitet sot, rregullon procesin e
kryerjes s€ censit jo vetém pér kété heré, por do t€ jeté njé€ ligj qé do t€ ndiget edhe né t& ardhmen.
Ne nuk e dimé nése do t€ duhet apo nuk do té€ duhet té béhet njé pyetje e tillé pér minoritetet.
Aktualisht, n€ pyetésorin e censit éshté pyetja pér minoritetet dhe pér pérkatésité fetare.

Ne kemi zhvilluar 6 tavolina t€ rrumbullakéta pér t’u konsultuar me pyetésorin dhe njé
nga ato ka qené specifikisht pér pyetjet pér pérkatésité etnike dhe minoritetet. Njé tjetér ka gqené
vetém pér pérkatésité fetare. Né tavolinén e rrumbullakét u diskutua gjeré e gjaté pér eksperiencén
e censit t& kaluar dhe si €shté mé e mira t€ shkojmé kété heré€ né census dhe u ra dakord q¢€ pyetja
pér minoritetet dhe pér pérkatésité fetare t€ jet€ njé pyetje e hapur dhe me vullnet t€ liré, pér t&
mos cenuar aktivitetin e censit. Duke gené se qéllimi kryesor 1 tij nuk éshté matja e etnive apo e
minoriteteve, por fotografimi i popullsisé rezidente dhe treguesve demografiké e socialé pér
popullsing rezidente t&€ vendit, ne gjykuam qé I€nia fakultative e késaj pyetjeje do t&€ ndihmojé
procesin e censit g€ ai t€ mos cenohet, sic ndodhi né vitin 2011. Mospérgjigjja apo pérgjigjja e
gabuar do té jené t€ pérjashtuara nga gjobat, pra jané pyetje totalisht fakultative.

Senida Mesi — Zonja Ibrahimaj, nj€ pyetje pér sqarim. Thuhet, edhe me t& drejté, se mund
té pérmbajé pyetje, pérgjigjja e t€ cilave bazohet né deklarimin e lir€é dhe té€ detyrueshém.
Aktualisht ju pranoni se censi i ka pyetje té tilla dhe pérgjigjja lihet fakultative, individuale. Si e
tillé edhe né€ terminologji i bie g€, t€ mé korrigjoj€ pastaj zonja Kumbaro, pyetésori do t’i pérmbajé

pyetjet, por pérgjigjet jané fakultative, individuale dhe jo t€ detyrueshme pér individin?



Delina Ibrahimaj — Ne mendojmé se pyetésori i censit do t€ kalojé né Komisionin
Qendror t€ Censit, pra nuk €shté subjekt i ligjit, pasi mund t&€ ndryshojé. Q&llimi pse ne nuk deshém
ta pérfshijmé né€ ligj éshté se mund ta ndryshojmé né t€ ardhmen. Ai, gjithashtu, do t’i paraqitet
Kuvendit né€ planin vjetor té statistikave zyrtare, i cili dorézohet ¢do fundviti pér zbatimin e
programit t€ statistikave zyrtare pér vitin pasardhés.

Senida Mesi — Té falénderoj shumé pér sqarimin!

Nése nuk ka mé pyetje pér nenin 4, kalojmé te neni 5.

Pro? Kundér? Abstenim?

Miratohet.

Neni 6. Pro? Kundér? Abstenim? Nuk ka.

Miratohet.

Neni 7. Pro? Kundér? Abstenim? Nuk ka.

Miratohet.

Neni 8. Pro? Kundér? Abstenim? Nuk ka.

Miratohet.

Neni 9. Pro? Kundér? Abstenim? Nuk ka.

Miratohet.

Neni 10. Pro? Kundér? Abstenim? Nuk ka.

Miratohet.

Neni 11. Pro? Kundér? Abstenim? Nuk ka.

Miratohet.

Neni 12. Pro? Kundér? Abstenim? Nuk ka.

Miratohet.

Neni 13. Pro? Kundér? Abstenim? Nuk ka.

Miratohet.

Neni 14. Pro? Kundér? Abstenim? Nuk ka.

Miratohet.

Neni 15. Pro? Kundér? Abstenim? Nuk Ka.

Miratohet.

Neni 16. Pro? Kundér? Abstenim? Nuk ka.

Miratohet.



Neni 17. Pro? Kundér? Abstenim? Nuk ka.

Miratohet.

Neni 18. Pro? Kundér? Abstenim? Nuk ka.

Miratohet.

Neni 19. Pro? Kundér? Abstenim? Nuk ka.

Miratohet.

Neni 20. Pro? Kundér? Abstenim? Nuk ka.

Miratohet.

Neni 21. Pro? Kundér? Abstenim? Nuk ka.

Miratohet.

Neni 22. Pro? Kundér? Abstenim? Nuk ka.

Miratohet.

Andrea Marto — Kétu thuhet: “Refuzimi pér té dhéné informacionin e kérkuar sipas nenit
5 té kétij ligji, dhénia e informacionit t€ rremé dénohet me gjobé, dhe cakton njé masé t€ gjobés
nga 50 mijé deri né 100 mijé leké té rinj”. K&tu shpesh mund t€ ndodhin edhe keqinterpretime pér
informacion t€ rremé ose jo. Un€ mendoj g€ njé masé e till€ e gjobés &shté mjaft e lart€. Lejon
shtigje pér subjektivizém dhe pér individin €shté shumé e larté.

Delina Ibrahimaj — Patjetér qé gjoba ka mundési ankimimi, pasi do té ndjeké proceset
ligjore. Pérveg késaj, éshté neni 24 g€ rregullon ankimimin ndaj sanksionimit pér kundérvajtje
administrative. Gjoba €shté vendosur, pasi ¢do ligj qé t€ béhet 1 detyrueshém duhet t€ keté njé
mase.

(Ndérhyrje pa mikrofon)

Ka gené rekomandim t€ jeté mé e lart€. Edhe ligji pér statistikat zyrtare né rast té
mospérgjigjes, pra t€ refuzimit t&€ detyrimit pér pérgjigje ndaj statistikave, ka masa té tilla.

Senida Mesi — Nése nuk keni ndonjé vérejtje tjetér pér nenin 22, e votojmé. Pro? Kundér?
Abstenim?

Miratohet.

Neni 23. Pro? Kundér? Abstenim?

Miratohet.

Neni 24. Pro? Kundér? Abstenim?

Miratohet.



Neni 25. Pro? Kundér? Abstenim?
Miratohet.
Neni 26. Pro? Kundér? Abstenim?

Miratohet.

Kalojmé né votimin né térési bashké me ndryshimet pérkatés. Kush éshté dakord né térési
me miratimin e projektligjit? Kundér? Abstenim?
Miratohet.

Ju uroj puné t€ mbaré dhe shumé suksese!
Mbledhja mbyllet.

MBYLLET MBLEDHJA

